PRIJEDLOG

_ ZAKON
O MIRNOM RJESAVANJU RADNIH SPOROVA

DIO PRVI - OSNOVNE ODREDBE

(1)

(2)

Clan 1.
(Predmet Zakona)

Ovim zakonom ureduje se postupak mirnog rjeSavanja radnih sporova
(individualnih i kolektivnih), naCin odredivanja miritelja i arbitara i druga pitanja od
znaCaja za mirno rjeSavanje radnih sporova za teritoriju Federacije Bosne i
Hercegovine (u daljem tekstu: Federacije), ako drugim zakonom nije drugacije
odredeno.

Postupak mirnog rjeSavanja radnih sporova pokrece se i vodi u skladu sa ovim
zakonom, ukoliko o istom nije odlu¢eno pravosnaznom sudskom odlukom.

Clan 2.
(Definicije pojmova)

U smislu ovog zakona, pojedini izrazi imaju sljedece znacenje:

a)

b)

c)

d)

f)

g)

stranom u individualnom radnom sporu smatraju se radnik i poslodavac (u
daljem tekstu: strane u individualnom sporu);

stranom u kolektivnom radnom sporu smatraju se ucesnici u kolektivnom
pregovaranju i drugi subjekti kolektivnih prava (u daljem tekstu: strane u
kolektivhom sporu);

miriteljem se smatra lice izabrano za miritelja u skladu sa ovim zakonom koje
kao Clan mirovnog vije¢a posreduje izmedu strana u individualnom, odnosno
kolektivnom sporu, te daje prijedloge i preporuke, sa ciliem zakljuCivanja
sporazuma o0 mirnom rjesSavanju radnog spora;

arbitrom se smatra lice koje kao €lan arbitraznog vije¢a donosi odluku kojom se
okoncava radni spor;

individualni radni spor je spor koji se vodi povodom prestanka ugovora o radu,
ponude i zakljuCivanja wugovora o radu pod izmijenjenim uvjetima,
neisplacivanja pla¢a i naknada, otpremnine i naknade Stete (u daljem tekstu:
individualni spor);

kolektivni radni spor je spor nastao povodom zakljucivanja, primjene, izmjene ili
dopune, odnosno otkazivanja kolektivnog ugovora, donoSenja i primjene
pravilnika o radu, ostvarivanja prava na sindikalno organiziranje, osnivanja
vije€a zaposlenika i drugih kolektivnih prava (u daljem tekstu: kolektivni spor);
mirovno vijeCe je tijelo koje sporazumno osnivaju strane u individualnom i
kolektivnom radnom sporu koje daje prijedloge i preporuke u cilju zaklju€ivanja
sporazuma o mirnom rjeSavanju spora;



h) arbitrazno vijeCe je tijelo koje se osniva u skladu sa ovim zakonom radi
konacnog rjeSavanja radnog spora.

Clan 3.
(Dobrovoljnost u mirnom rjeSavanju sporova)

(1) Strane u individualnom, odnosno kolektivnom sporu dobrovoljno odlu¢uju o mirnom
rieSavanju radnog spora, ako ovim ili drugim zakonom nije drugacije odredeno.

(2) Strane u individualnom, odnosno kolektivnom sporu same biraju miritelje i arbitre
sa Liste miritelja i arbitara (u daljem tekstu: Lista).

Clan 4.
(Ucesnici u postupku mirnog rieSavanja sporova)

(1) U postupku mirnog rjeSavanja radnog spora ucestvuju strane u individualnom,
odnosno kolektivnom sporu, odnosno tijelo za mirno rjieSavanje radnih sporova, u
skladu sa ovim zakonom.

(2) Miritelji, odnosno arbitri u svom radu duzni su da postupaju savjesno i
nepristrasno.

Clan 5.
(TroSkovi postupka mirenja, odnosno arbitraze)

Svaka strana u individualnom, odnosno kolektivnom sporu snosi svoje troSkove
nastale u postupku mirenja, odnosno arbitraze, osim troSkova miritelja, odnosno arbitra
sa Liste koju utvrduje u skladu sa ovim zakonom federalni ministar rada i socijalne
politike (u daljem tekstu: federalni ministar), Cije troSkove snosi Federalno ministarstvo
rada i socijalne politike (u daljnjem tekstu: Ministarstvo).

DIO DRUGI — MIRNO RJESAVANJE RADNIH SPOROVA

Clan 6.
(Mirno rjeSavanje kolektivnih radnih sporova)

(1) U slucaju kolektivnog radnog spora iz ¢lana 2. tacka f) ovog zakona, ako strane
nisu dogovorile nacin mirnog rjeSavanja spora, provodi se postupak mirenja, u
skladu sa ovim zakonom.

(2) Ukoliko se postupak iz stava (1) ovog ¢lana ne okon€a u razumnom roku, koji ne
moze biti duzi od 30 dana ili se postupak mirenja okon€a neuspjesno, strane u
sporu imaju pravo da podnesu tuzbu nadleznom sudu, u rokovima koji teku od
dana okoncanja postupka mirenja.

(3) Mirenje iz stava (1) ovog €lana provodi mirovno vijece.

Clan 7.
(Mirno rieSavanije individualnih radnih sporova)

Prije podnoSenja tuzbe radnik i poslodavac mogu se dogovoriti 0 mirnom
rieSavanju spora na nacin i pod uvjetima predvidenim ovim zakonom.

Ukoliko se postupak iz stava (1) ovog ¢lana ne okonc¢a u razumnom roku, koji ne
moze biti duzi od 30 dana ili se postupak mirenja okon€a neuspjeSno, mirovno
vije¢e donosi odluku o prekidu postupka, a strane u individualnom radnom sporu
imaju pravo da podnesu tuzbu nadleznom sudu, u rokovima koji teku od dana
okoncanja postupka mirenja.

Mirenje iz stava (1) ovog €lana provodi mirovno vijece.

Clan 8.
(Mirovno vijece)

Mirovno vije¢e moze biti formirano za teritoriju Federacije, odnosno za podrucje
kantona.

Mirovno vijeCe formirano za teritoriju Federacije nadlezno je za: kolektivne radne
sporove koji proizlaze iz kolektivnih ugovora zakljucenih za teritoriju Federacije ili
podrucje dva ili viSe kantona, te za individualne i kolektivhe radne sporove u kojima
je jedna od strana federalni organ uprave, federalna upravna organizacija, javna
ustanova, javno preduzece, privredno drustvo i drugo pravno lice Cije je osnivac
Federacija.

Mirovno vijeCe formirano za podrucje kantona nadlezno je za: kolektivhe radne
sporove koji proizlaze iz kolektivnih ugovora zakljuCenih za podrucje jednog
kantona, te za individualne i kolektivhe radne sporove u kojima je jedna od strana
poslodavac Cije je sjediSte na podrucju tog kantona.

Clan 9.
(Mirovno vije€e za teritoriju Federacije)

Mirovno vije¢e za teritoriju Federacije sastoji se od tri ¢lana: po jednog
predstavnika strana u individualnom, odnosno kolektivnom sporu, kao i jednog
predstavnika - miritelja kojeg izaberu strane u sporu sa Liste koju utvrduje u skladu
sa ovim zakonom federalni ministar, a koji obavlja poslove predsjedavajuceg
mirovnog vijeca.

Mirovno vijeCe iz stava (1) ovog Clana formira rjeSenjem federalni ministar, u
skladu sa ovim zakonom, u roku od dva dana od izbora miritelja iz ¢lana 12. ovog
zakona.

Protiv rieSenja iz stava (2) ovog €lana nije dozvoljena Zalba, ali se moZe pokrenuti
upravni spor.

Mirovno vijece iz stava (1) ovog ¢lana donosi pravila o postupku pred tim vijeéem,
kojima se ureduje djelokrug rada ovog vijecCa, prava i duznosti ¢lanova, nacin rada,
odrzavanje sjednica, postupak odlu€ivanja na sjednicama ovog vije¢a, rokovi
obavjestavanja Ministarstva o toku i okon€anju postupka i druga pitanja vezana za
njegov rad, ukoliko ovim zakonom nije drugacije odredeno.

Administrativne poslove za mirovno vije¢e formirano za teritoriju Federacije, vrSi
Ministarstvo.

Postupak mirenja se u pravilu provodi u prostorijama Ministarstva, ali i u drugim
prostorijama koje odredi miritelj.



(7)

TroSkove za rad Clana mirovnog vijeca sa Liste koju utvrduje federalni ministar,
snosi Ministarstvo.
Clan 10.
(Mirovno vijeée za podrucje kantona)

Formiranje mirovnog vije¢a za podrucCje kantona, njegov sastav, nacin rada i

druga pitanja koja se odnose na rad tog vije¢a, ureduju se propisom kantona.

DIO TRECI - POSTUPAK MIRNOG RJESAVANJA RADNIH SPOROVA

(1)
(2)
(3)

Clan 11.
(Pokretanje postupka)

Postupak mirnog rjeSavanja individualnog i kolektivnog spora iz ¢l. 6. i 7. ovog
zakona, pokrecCe se podnoSenjem prijedloga Ministarstvu.

Prijedlog iz stava (1) ovog €lana strane u individualnom, odnosno kolektivnom
sporu mogu da podnesu zajednicki ili pojedinacno.

Prijedlog iz stava (1) ovog Clana sadrzi: ime, prezime i adresu, odnosno naziv i
sjediSte strana u individualnom, odnosno kolektivnom sporu, predmet spora, te
podatke o predstavnicima strana iz ¢lana 9. ovog zakona.

Ukoliko strane u individualnom, odnosno kolektivnom sporu prijedlog iz stava (1)
ovog Clana podnose zajednicki, u istom se pored podataka iz stava (3) ovog Clana
navode i podaci o miritelju kojeg su strane u individualnom, odnosno kolektivnom
sporu sporazumno izabrale sa Liste.

Strane u individualnom, odnosno kolektivnom sporu, uz prijedlog iz stava (1) ovog
Clana dostavljaju dokumentaciju u vezi sa predmetom spora, kao i prijedlog dokaza
i svjedoka, ukoliko ih imaju.

Ako je prijedlog iz stava (1) ovog €¢lana podnijela jedna od strana u individualnom,
odnosno kolektivnom sporu, Ministarstvo ¢e odmah po prijemu prijedloga, taj
prijedlog dostaviti drugoj strani u individualnom, odnosno kolektivnom sporu i
pozivati je da se u roku od pet dana od dana prijema prijedloga izjasni da li
prihvata mirno rijeSavanje spora.

O izjaSnjenju iz stava (6) ovog €lana, kao i u slu¢aju kada se druga strana u
individualnom, odnosno kolektivnom sporu u roku iz stava (6) ovog €lana ne izjasni
o prihvatanju prijedloga, Ministarstvo obavjestava stranu koja je podnijela prijedlog
za mirno rjeSavanje spora.

Ukoliko druga strana prihvati prijedlog za mirno rjeSavanje spora, duzna je u
izjaSnjenju iz stava (6) ovog Clana dostaviti i podatke o svom predstavniku iz ¢lana
9. ovog zakona.

Clan 12.
(Izbor miritelja)

Miritelja sporazumno biraju strane u individualnom, odnosno kolektivnom sporu sa
Liste, u roku od tri dana od dana prihvacanja pojedinacnog prijedloga, o ¢emu
odmah obavjesStavaju Ministarstvo.



(2)

(1)

(2)

(1)

(2)

3)

Ako strane u individualnom, odnosno kolektivnom sporu sporazumno ne odrede
miritelja, odreduje ga federalni ministar, u roku od tri dana od isteka roka iz stava
(1) ovog cClana.

Clan 13.
(UCesce miritelja u postupku mirnog rijeSavanja radnog spora)

Miritelj uCestvuje u:

a) individualnom radnom sporu, i

b) kolektivnom radnom sporu.

Ministarstvo ¢e dostaviti prijedlog i dokumentaciju u vezi sa predmetom spora
miritelju koji je odreden za rjeSavanje spora, u roku od tri dana od izbora, odnosno
odredivanja miritelja iz ¢lana 12. ovog zakona.

Clan 14.
(UCesSce miritelja u individualnom i kolektivnom radnom sporu)

Miritelj u individualnom i kolektivnom radnom sporu:

a) zakazuje sjednice;

b) prisustvuje razgovorima strana u sporu;

c) predlaze moguca rieSenja;

d) utvrduje Cinjenice od znacCaja za mirno rjeSavanje radnog spora;
e) daje preporuke u vezi sa naCinom rjeSavanja radnog spora;

f) pruza stru€nu i drugu pomo¢ ucesnicima.

Clan 15.
(Postupak mirenja u djelatnostima od javnog interesa)

lzuzetno od Clana 3. ovog zakona, u djelatnostima od javnog interesa kao i u
djelatnostima u kojima bi prekid rada mogao da ugrozi zivot, liCnu sigurnost i
zdravlje ljudi ili da nanese Stetu vecih razmjera (snadbijevanje elektricnom
energijom i vodosnadbijevanje, ZeljezniCki, zracni, postanski saobracaj,
telekomunikacije, javni rtv servis, komunalna djelatnost, djelatnosti zastite od
pozara, zdravstvena i veterinarska zastita, sistem bezbjednosti Federacije), strane
u kolektivnom sporu duzne su da pokrenu postupak mirenja, u roku od tri dana od
dana nastanka spora.

Ukoliko strane u kolektivhom sporu ne iznesu spor pred mirovno vije¢e u roku iz
stava (1) ovog ¢€lana, duzne su da o tome obavijeste federalno, odnosno
kantonalno ministarstvo nadlezno za rad.

Federalni, odnosno kantonalni ministar ¢e po sluzbenoj duznosti pokrenuti
postupak mirenja, odnosno odrediti mirovno vije¢e sa Liste, u roku od tri dana od
prijema obavijesti iz stava (2) ovog ¢lana.

Clan 16.
(Provodenje postupka mirnog rjeSavanja radnog spora)

Kada strane u individualnom, odnosno kolektivnom sporu sporazumno izaberu
miritelja, on je duzan da u roku od tri dana od prijema dokumentacije zakaze
sastanak sa predstavnicima strana u individualnom, odnosno kolektivnom sporu iz
Clana 9. ovog zakona, koji €ine tijelo za mirno rjeSavanje radnog spora.

Miritelj je duzan da zakaze raspravu u roku od tri dana od dana odrzavanja
sastanka iz stava (1) ovog ¢lana, o ¢emu obavjeStava strane u individualnom,
odnosno kolektivnom sporu.

U postupku rjeSavanja radnog spora, miritelj ima pravo da trazi i prikuplja
informacije, dokaze i druge podatke od strana u individualnom, odnosno
kolektivnom sporu, kao i da predlozZi vjeStake i druge stru¢njake, uz saglasnost i o
troSku strana u individualnom, odnosno kolektivhom sporu.

Clan 17.
(Sporazum o predmetu spora)

Sporazum koji strane u individualnom, odnosno kolektivnom sporu postignu u
postupku mirenja zaklju€uje se u pisanoj formi, obavezujucéi je za obje strane i ima
snagu izvr$ne isprave.

Sporazum iz stava (1) ovog ¢€lana smatra se zakljuenim kada ga potpiSu strane u
sporu i mirovno vijecCe koje je uCestvovalo u postupku mirenja.

Ako je izmedu strana u postupku zaklju€en kolektivni ugovor, sporazum zakljuen
u postupku mirenja postaje sastavni dio kolektivhog ugovora.

Primjerak potpisanog sporazuma iz stava (1) ovog c¢lana miritelj dostavlja
Ministarstvu.

Ako strane u individualnom, odnosno kolektivnom sporu, uz pomoc¢ miritelja u roku
od 15 dana, od dana odrZavanja rasprave iz ¢lana 16. ovog zakona ne zakljuCe
sporazum o predmetu spora, miritelj proglaSava mirenje neuspjelim i o tome
obavjestava strane u sporu i Ministarstvo.

Clan 18.
(Arbitrazno vijecée)

Ukoliko strane u individualnom, odnosno kolektivnom sporu ne rijeSe spor u
postupku mirenja, rjeSavanje spora mogu sporazumno povjeriti arbitraznom vijecu.
Arbitrazno vije¢e iz stava (1) ovog Clana sastoji se od tri ¢lana. Svaka strana u
individualnom, odnosno kolektivnom sporu bira po jednog arbitra sa Liste, a treceg
arbitra sa Liste imenuje federalni ministar, koji obavlja poslove predsjedavajuceg
arbitraznog vijeca.

ArbitraZzno vijece iz st. (1) i (2) ovog €lana formira rijeSenjem federalni ministar, u
skladu sa ovim zakonom.

Protiv rjeSenja iz stava (3) ovog ¢lana nije dozvoljena zalba, ali se moze pokrenuti
upravni spor.

Strane u individualnom, odnosno kolektivnom sporu su duzne da dostave
arbitraznom vijecu svu dokumentaciju o predmetu spora, kao i imena lica koja
treba saslusati u postupku.

Predsjedavajuci arbitraznog vijeca je duzan da zakaZze raspravu u roku od tri dana
od dana prijema dokumentacije o predmetu spora o ¢emu obavjeStava strane u
individualnom, odnosno kolektivnom sporu.

Arbitrazno vijeCe iz stava (1) ovog Clana donosi pravila o postupku pred tim
vijeCem, kojima se ureduje djelokrug rada ovog vijecCa, prava i duznosti Clanova,
nacin rada, odrzavanje sjednica, postupak odlu€ivanja na sjednicama ovog vijeca,
rokovi obavjeStavanja Ministarstva o toku i okonCanju postupka i druga pitanja
vezana za njegov rad, ukoliko ovim zakonom nije drugacije odredeno.
Administrativne poslove za arbitrazno vijece vrsi Ministarstvo.

Postupak arbitraze se u pravilu provodi u prostorijama Ministarstva, ali i u drugim
prostorijama koje odredi arbitar.

Formiranje arbitraznog vije¢a za podrucje kantona, njegov sastav, nacin rada i
druga pitanja koja se odnose na rad tog vijeca, ureduju se propisom kantona.
TroSkove za rad arbitra kojeg imenuje federalni ministar, a koji obavlja poslove
predsjedavajuceg arbitraznog vijec¢a, snosi Ministarstvo.

Clan 19.
(Postupak pred arbitraznim vijecem)

Predsjedavaju¢i arbitar rukovodi raspravom, uzima izjave od strana u
individualnom, odnosno kolektivnom sporu i drugih lica u postupku ukoliko ocijeni
da je to potrebno.

Strane u individualnom, odnosno kolektivnom sporu imaju pravo da se pred
arbitraznim vije¢em izjasne o predmetu spora i o navodima druge strane u sporu.
Ako jedna od strana u individualnom, odnosno kolektivnom sporu neopravdano
izostane sa rasprave arbitrazno vije¢e moze da odrzi raspravu u njenom odsustvu,
uzimajuéi u obzir dokumentaciju koju je ta strana dostavila.

Clan 20.
(Odluka arbitraznog vijec¢a)

Arbitrazno vijeCe temelji svoju odluku na zakonu, kolektivnom ugovoru i drugom

propisu.

Odluku o predmetu spora arbitrazno vije¢e donosi ve¢inom glasova u roku od 30

dana od dana otvaranja rasprave, te primjerak dostavlja stranama u individualnom,

odnosno kolektivnom sporu i Ministarstvu.

Odluka arbitraznog vije¢a je konacna i obavezuju¢a za strane u individualnom,

odnosno kolektivhom sporu i ima snagu izvrSne isprave.

Ako je izmedu strana u individualnom, odnosno kolektivnom sporu zakljuéen

kolektivni ugovor, odluka arbitraznog vije¢a ima pravnu snagu i dejstvo kolektivhog

ugovora.

Odluka iz stava (1) ovog €lana sadrzi:

a) ime, prezime i adresu, odnosno naziv i sjediSte strana u individualnom,
odnosno kolektivnom sporu,



b) izreku,

c) obrazlozenje,

d) datum donoS$enja odluke i

e) imena, prezimena i potpise arbitara.

Clan 21.
(Sudsko odlucivanje)

Ukoliko strane u individualnom, odnosno kolektivnom sporu ne rijeSe spor u

postupku mirenja i rjeSavanje tog spora ne povjere arbitraznom vijecu, mogu zatraziti
sudsko odlucivanje o tom sporu, u skladu sa zakonom.

(1)

)

3)

Clan 22.
(Izuzecée miritelja i arbitara)

Miritelj ili arbitar zatraZzit ¢e izuzecCe od rada u predmetu po sluzbenoj duznosti i o

tome obavijestiti Ministarstvo, u slu€aju:

a) ako zastupa neku od strana u individualnom, odnosno kolektivnom sporu ili je
zastupao neku od strana u individualnom, odnosno kolektivnom sporu u
posljednje tri godine,

b) ako je srodnik neke od strane u individualnom, odnosno kolektivnom sporu u
pravoj ili poboc¢noj liniji do Cetvrtog stepena i u tazbinskoj liniji do drugog
stepena,

c) ako je povezan sa stranama u individualnom, odnosno kolektivnom sporu na
bilo koji nacin koji bi mogao da utiCe na njegovu nepristrasnost.

Strana u individualnom, odnosno kolektivnom sporu moze zahtijevati izuzece

miritelja ili arbitra iz razloga navedenih u stavu (1) ovog ¢lana. U svom zahtjevu

strana u sporu mora navesti okolnosti zbog kojih smatra da postoji neki od razloga
za izuzece.

O zahtjevu iz stava (2) ovog ¢lana odluCuje federalni ministar rieSenjem protiv

kojeg nije dozvoljena Zalba, ali se moze pokrenuti upravni spor.

Clan 23.
(Evidencija o postupcima mirnog rjeSavanja radnih sporova)

Ministarstvo vodi evidenciju o postupcima mirnog rjeSavanja radnih sporova iz Cl.

6. i 7. ovog zakona, a narocito:

a) ime, prezime, adresu, odnosno naziv i sjediSte strana u individualnom, odnosno
kolektivnom sporu,

b) ime i prezime miritelja, odnosno arbitra,

c) predmet spora, datum pokretanja postupka,

d) datum okoncanja spora i nacin kako je spor rijeSen.



DIO CETVRTI - MIRITELJI | ARBITRI

Clan 24.
(Izbor miritelja i arbitara)

Za miritelja moze da bude izabrano punoljetno lice koje ispunjava sljedece uvjete:

a) da je drzavljanin Bosne i Hercegovine,

b) da ima visoku stru¢nu spremu, odnosno visoko obrazovanje prvog ciklusa (koji
se vrednuje sa najmanje 240 ECTS bodova) ili drugog ili treceg ciklusa
Bolonjskog sistema studiranja i najmanje pet godina radnog staza u oblasti
radnih odnosa,

c) da je istaknuti stru¢njak u oblasti radnih odnosa, odnosno da ima iskustvo u
oblasti socijalnog dijaloga i kolektivnog pregovaranja,

d) da nije osudivano za krivicno djelo.

Za arbitra moZe da bude izabrano punoljetno lice koje ispunjava sljedece uvjete:

a) da je drzavljanin Bosne i Hercegovine,

b) da ima visoku stru¢nu spremu, odnosno visoko obrazovanje prvog ciklusa (koji
se vrednuje sa najmanje 240 ECTS bodova) ili drugog ili treéeg ciklusa
Bolonjskog sistema studiranja za sticanje diplome pravne ili upravne struke i
najmanje deset godina radnog staza u oblasti radnih odnosa,

c) da je istaknuti struénjak u oblasti radnih odnosa, odnosno da ima iskustvo u
oblasti socijalnog dijaloga i kolektivhog pregovaranja,

d) da nije osudivano za krivicno djelo.

Izbor miritelja i arbitara vrSi se putem javnog poziva koji objavljuje Ministarstvo.

Listu miritelja i arbitara utvrduje federalni ministar u roku od 15 dana od dana

isteka roka za podnoSenje prijava na javni poziv iz stava (3) ovog ¢lana.

Lista iz stava (4) ovog €lana utvrduje se na period od Cetiri godine i objavljuje se u

»Sluzbenim novinama Federacije BiH".

Clan 25.
(Lista miritelja i arbitara)

Listu vodi Ministarstvo, a sadrZi sljedeée podatke:

a) ime, prezime i adresu miritelja, odnosno arbitra,

b) stru¢nu spremu,

C) naziv i sjediSte poslodavca miritelja, odnosno arbitra ako je u radnom odnosu.
Miritelj i arbitar duzni su da Ministarstvu prijave promjenu podataka iz stava (1)
ovog Clana u roku od tri dana od dana nastanka promjene.

Clan 26.
(Obaveza obavjestavanja o toku i okoncanju postupka)

Miritelj i arbitar duzni su da redovno obavjestavaju Ministarstvo o toku i okoncanju

postupka mirnog rjeSavanja radnog spora, u skladu sa pravilima o postupku iz ¢lana 9.
stav (4) ovog zakona, odnosno u skladu sa pravilima o postupku iz ¢lana 18. stav (7)
ovog zakona.



(1)
(2)

3)
(4)

Clan 27.
(Pravo na naknadu)

Miritelj i arbitar imaju pravo na naknadu za rad.

Miritelj i arbitar duzni su da po okonCanju postupka mirenja odnosno arbitraze
podnesu izvjestaj federalnom ministru.

Visinu i uvjete za ostvarivanje prava na naknadu iz stava (1) ovog Clana utvrduje
federalni ministar, u skladu sa vazeéim propisima.

Sredstva iz stava (1) ovog Clana obezbjeduju se u budzetu Federacije.

Clan 28.
(Pravo na odsustvo)

Miritelj i arbitar imaju pravo na odsustvo sa rada bez naknade plaée za vrijeme

trajanja postupka mirenja, u skladu sa ovim zakonom.

(1)

)
3)
(4)

Clan 29
(Prestanak svojstva miritelja i arbitra)

Svojstvo miritelja i arbitra prestaje brisanjem sa Liste, ako:

a) se naknadno utvrdi da nisu bili ispunjeni uslovi iz ¢lana 24.ovog zakona;

b) prestanu da postoje uslovi iz ¢lana 24. st. (1) ta€. a) i d) i st. 2. ta¢. a) i d) ovog
zakona;

c) istekne period na koji je izabran, ako ne bude ponovo izabran;

d) nestruéno i nesavjesno obavlja duznost;

e) neopravdano odugovladi postupak mirnog rjeSavanja radnog spora;

f) podnese zahtjev za razrjeSenje.

RjeSenje o brisanju sa Liste u slu€ajevima iz stava (1) ovog ¢lana donosi federalni

ministar.

Protiv rijeSenja iz stava (2) ovog ¢lana nije dozvoljena zalba, ali se moze pokrenuti

upravni spor.

RjeSenje iz stava (2) ovog ¢lana objavljuje se u ,Sluzbenim novinama Federacije

BiH®.

DIO PETI - NADZOR NAD PRIMJENOM ZAKONA | KAZNENE ODREDBE

(1)
(2)

Clan 30.
(Nadzor nad primjenom zakona)

Nadzor nad primjenom ovog zakona vrsi Ministarstvo.

Inspekcijski nadzor nad primjenom ovog zakona vrSi kantonalna, odnosno
federalna inspekcija rada.

(1)

(2)
®3)

(4)

Clan 31.
(Vrste i visine prekrsaja)

Nov€anom kaznom od 50,00 KM do 500,00 KM kaznit ¢e se za prekrsaj strane u

individualnom, odnosno kolektivnom sporu — fizicka lica ako:

a) na trazenje miritelja izri¢ito odbije da dostavi ili dostavi netacne i krivotvorene
informacije, dokaze i druge podatke, ¢lan 16. stav (3) ovog zakona;

b) izriito odbije da dostavi ili arbitraznom vijeéu dostavi neta¢ne informacije i
krivotvorenu dokumentaciju o predmetu spora, ¢lan 18. stav (5) ovog zakona.

Za prekrsaje iz stava (1) ovog €lana kaznit ¢e se strane u individualnom, odnosno

kolektivnom sporu — pravna lica nov€éanom kaznom od 500,00 KM do 3.000,00 KM.

Za prekrSaje iz stava (1) ovog Clana kaznit ¢e se i odgovorno lice kod strane u

individualnom, odnosno kolektivnom sporu — pravnog lica nov€anom kaznom od

50,00 KM do 500,00 KM.

Nov€anom kaznom od 500,00 KM do 3.000,00 KM kaznit ¢e se za prekrSaj miritelj,

odnosno arbitar ako:

a) ne zakaZze sastanak sa predstavnicima strana u individualnom, odnosno
kolektivnom sporu u roku iz ¢lana 16. stav (1) ovog zakona;

b) ne zakaZe raspravu u roku iz ¢lana 16. stav (2), odnosno Clana 18. stav (6)
ovog zakona,

C) ne zatrazi izuzecCe od rada u predmetu po sluzbenoj duznosti, ¢lan 22. stav (1);

d) ne prijavi promjenu podataka, ¢lan 25. stav (2);

e) redovno ne obavjeStava Ministarstvo o toku i okonCaju postupka mirnog
rjeSavanja radnog spora, Clan 26. ovog zakona.

DIO SESTI - PRIJELAZNE | ZAVRSNE ODREDBE

(1)

(2)

Clan 32.
(Prestanak primjene propisa)

Danom stupanja na snagu ovog zakona prestaje primjena odredbi ¢l. 150. do 155.
Zakona o radu (,Sluzbene novine Federacije BiH®, broj: 26/16).

Postupci mirenja zapoceti u skladu sa odredbama ¢l. 150. do 155. Zakona o radu
iz stava (1) ovog ¢lana, zavrsit ¢e se prema odredbama tog zakona.

Clan 33.
(Primjena Zakona na mirovno i arbitrazno vijeCe za podrucje kantona)

Do donoSenja propisa iz €l. 10. i 18. stav (10) ovog zakona na formiranje mirovnog

i arbitraznog vije¢a za podrucje kantona, njegov sastav, nacin rada i druga pitanja koja
se odnose na rad tih vije¢a, primjenjuju se odredbe ovog zakona.

Clan 34.
(Stupanje na snagu)

Ovaj zakon stupa na snagu osmog dana od dana objavljivanja u “Sluzbenim
novinama Federacije BiH".

OBRAZLOZENJE
PRIJEDLOGA ZAKONA MIRNOM RJESAVANJU RADNIH SPOROVA

| - USTAVNI OSNOV

Ustavni osnov za donoSenje ovog zakona sadrzan je u odredbama clana I1V.A.20.(1)d),
a u vezi sa ¢lanom lll.2.e) i ¢lanom Il.A.2.1) Ustava Federacije Bosne i Hercegovine.

Prema odredbama ¢lana 1V.A.20.(1)d) Ustava Federacije Bosne i Hercegovine,
Parlament Federacije Bosne i Hercegovine nadleZzan je za donoSenje zakona o vrsenju
funkcija federalne vlasti, a prema odredbama clana Ill.2.e) federalna vilast i kantoni
nadlezni su za socijalnu politiku.

Il - RAZLOZI ZA DONOSENJE ZAKONA

Mirno rjeSavanje radnih sporova predstavlja pravni mehanizam za ostvarivanje
individualnih i kolektivnih prava iz radnog odnosa, kroz jednu vrstu socijalnog dijaloga
potpomognutu od strane miritelja i arbitara. Ova vrsta rjeSavanja radnih sporova uvodi
se radi unaprjedenja pristupa pravdi, kao jednog od osnovnih ljudskih prava propisanih
Evropskom konvencijom o zastiti ljudskih prava i osnovnih sloboda, kao i radi
ekonomicnosti u smislu rasterecenja sudova, te u smislu postizanja dogovora o sporu u
kracem roku u odnosu na dugotrajnost postupaka koji se vode pred sudom.

Cili ovog zakona je da se u postupku zasnovanom na nacelima dobrovoljnosti,
jednakosti, nepristrasnosti i nezavisnosti, uz stru¢nu pomo¢ miritelja i arbitara, u
relativno kratkom roku, postigne dogovor u vezi sa predmetom individualnog ili
kolektivnhog radnog spora.

Prilikom izrade ovog zakona koriStena su i odredena nacela na kojima se zasniva
Direktiva VijeCa Evropske unije o odredenim aspektima medijacije u gradanskim i
privrednim stvarima 2008/52EZ (2008). lako se odnosi na prekograni¢ne sporove, u
Direktivi se navodi da se principi na kojima se zasniva ista mogu uvesti i u modele
medijacije koji se provode u unutradnjim sporovima. Direktiva promovi$e unaprijedivanje
pristupa pravdi kroz dostupnost medijacije kao nacCina sporazumnog rjeSavanja sporova.
Pored toga, Vije¢e Evrope je usvojilo niz preporuka o medijaciji i alternativnom
rieSavanju sporova, sa ciliem uskladivanja zakonske regulative i prakse u zemljama
Clanicama i omogucavanju brzeg i efikasnijeg pristupa pravdi.

Donosenje ovog zakona ¢e biti vrlo bitan iskorak u regulisanju ove pravne oblasti

njegovom primjenom ¢e se znacajno rasteretiti sudovi, izbje¢i dugotrajni sudski postupci,
odnosno sami sporovi ¢e se rjeSavati brze i ekonomicnije.

IV - OBRAZLOZENJE PREDLOZENIH PRAVNIH RJESENJA

Clanom 1. utvrden je predmet ovog zakona, te propisano da se postupak mirnog
rieSavanja radnih sporova moze voditi u skladu sa ovim zakonom, ukoliko o istom nije
odluc¢eno pravosnaznom sudskom odlukom.

Clan 2. sadrzi definicije pojmova, odnosno izraza u smislu ovog zakona.

Clan 3. odreduje osnovno nacelo mirnog rjeSavanja sporova — naéelo dobrovoljnosti,
prema kojem strane u individualnom, odnosno kolektivhom sporu dobrovoljno odlucuju o
mirnom rjeSavanju radnog spora, te same biraju miritelje i arbitre.

Clanom 4. odredeni su ugesnici u postupku mirnog rje$avanja radnih sporova.

Clanom 5. propisani su tro$kovi postupka mirenja, odnosno arbitraze.

Cl. 6. — 9. utvrden je nadin rjeSavanja individualnih i kolektivnih radnih sporova te
nadleznost i sastav mirovnog vijeCa za teritoriju Federacije Bosne i Hercegovine i za
podrucja kantona.

Cl. 11. — 20. ureden je postupak mirnog rje$avanja radnih sporova, nadin izbora
miritelja, uCeSCe miritelja u postupku rjeSavanja individualnih i kolektivnih radnih
sporova, provodenje postupka, kao i troSkovi postupka mirnog rjeSavanja radnih
sporova. Miritelja sporazumno biraju strane u individualnom, odnosno kolektivnhom sporu
sa Liste, u roku od tri dana od dana prihvac¢anja pojedina¢nog prijedloga, o ¢emu
obavjeStavaju Ministarstvo. Izuzetno od nacela dobrovoljnosti, propisan je postupak
mirenja u djelatnostima od javnog interesa. Takoder, propisano je da se mirno
rleSavanje spora moze okoncati sporazumom strana u individualnom, odnosno
kolektivnom sporu, koji je obavezujuéi za obje stane, a ako je izmedu strana u sporu
zaklju€en kolektivni ugovor, sporazum postaje sastavni dio kolektivhog ugovora.
Sporazum strana u sporu ima snagu izvrSne isprave. Ukoliko strane u sporu ne rijeSe
spor u postupku mirenja, propisano je da se rjeSavanje spora moze sporazumno
povijeriti arbitraznom vijeéu. Utvrden je sastav arbitraznog vije¢a, nacin izbora ¢lanova,
te postupak pred arbitraznim vije¢em. Propisano je da je odluka arbitraznog vijec¢a
konacna i obavezujuc¢a za strane u individualnom, odnosno kolektivnom sporu, te da se
smatra izvrSnom ispravom.

Cl. 21. — 23. propisano je da se sudsko odlugivanje moze traziti samo ukoliko strane ne
rijeSe spor u postupku mirenja, a rijeSavanje tog spora nisu povijerile arbitraznom vijecu.
Prilikom provodenja postupka pred mirovnim, odnosno arbitraznim vijeCem, strana u
individualnom, odnosno kolektivnom sporu mozZe podnijeti zahtjev za izuzece miritelja ili
arbitra, o kojem odlucuje federalni ministar. Utvrdeno je da Federalno ministarstvo rada i
socijalne politike vodi evidenciju o postupcima rjeSavanja individualnih i kolektivnih
radnih sporova, te je propisan sadrzaj evidencije.

Cl. 24. — 29. propisan je nacin izbora i uvjeti za miritelja i arbitara, utvrdivanje Liste
miritelja i arbitara, odredena prava i obaveze istih, te nacin prestanka svojstva miritelja i

arbitara. Utvrdena je obaveza miritelja i arbitara da redovno obavjestavaju Ministarstvo o
toku i okon€anju postupka mirnog rjeSavanja radnog spora, te prava miritelja i arbitara
na naknadu.

Cl. 30. — 31. propisan je nadzor nad primjenom zakona, te utvrdene vrste i visine
prekrsaja.

Cl. 32. — 34. propisane su prijelazne i zavréne odredbe.

V - FINANSIJSKA SREDSTVA

Za provodenje ovog zakona bit ¢e potrebno kontinuirano osiguravati finansijska sredstva
u BudzZetu Federacije Bosne i Hercegovine. Naime, ovaj zakon propisuje pravo na
naknadu miritelja i arbitara izabranih sa Liste, koji ¢e se u to svojstvo birati na osnovu
Javnog poziva. Odredbom ¢&lana 27. propisano je da se visina i uvjeti za ostvarivanje
prava na naknadu miritelja i arbitara utvrduje odlukom federalnog ministra, a da se
sredstva obezbjeduju u budzetu Federacije. Dakle, troSkovi naknade za miritelje
izabrane sa Liste, odnosno arbitre imenovane od strane ministra, osiguravaju se u
Budzetu Federacije, dok svaka strana u individualnom, odnosno kolektivhom sporu
snosi svoje troSkove nastale u postupku mirenja.

S obzirom da je odredbama Zakona o radu (,Sluzbene novine Federacije BiH", broj:
26/16), ve¢ bilo predvideno osnivanje i rad Mirovnog vije¢a za teritoriju Federacije Bosne
i Hercegovine, te da su za tu namjenu u BudZetu Federacije Bosne i Hercegovine,
unazad nekoliko godina, ve¢ osiguravana finansijska sredstva, predvideno je da se
postupak mirenja iz ovog zakona zasniva na postoje¢im, odnosno planiranim
budzetskim izdvajanjima, po transferu za rad Mirovnog vije¢a Federacije. Naime, u
Razdjelu 51 BudZeta Federacije Bosne i Hercegovine za 2017. godinu (,Sluzbene
novine Federacije BiH", broj: 104/16), ekonomski kod 6143, osigurana su sredstva u
iznosu od 7.000,00 KM za tekuéi transfer za Mirovno vijece.

Imajuci u vidu da je odredbom ¢lana 33. Prijedloga Zakona o mirnom rjeSavanju radnih
sporova propisano da se do donosenja propisa iz €l. 10. i 18. ovog zakona na formiranje
mirovnog i arbitraznog vije¢a za podrucje kantona, njegov sastav, nacin rada i druga
pitanja koja se odnose na rad tih vije€a, primjenjuju odredbe ovog zakona, to ¢e za
naknadu za rad miritelja i arbitara u mirovhom, odnosno arbitraznom vijecu formiranom
za podrucje kantona, biti potrebno osigurati finansijska sredstva u budzetima kantona. S
tim u vezi, Federalno ministarstvo rada i socijalne politike je kao obradiva¢ ovog zakona
provelo konsultacije sa resornim kantonalnim ministarstvima, na nacin kako je to
propisano odredbom ¢lana 6. Pravilnika o proceduri za izradu izjave o fiskalnoj procjeni
zakona, drugih propisa i akata planiranja na budzet (,Sluzbene novine Federacije BiH",
broj: 34/16). S tim u vezi, a u skladu sa podacima dostavljenim od strane resornih
kantonalnih ministarstava, u kantonalnim budzZetima za provedbu ovog zakona
osiguravat Ce finansijska sredstva kako slijedi: Kanton Sarajevo 7.000,00 KM, Unsko-
sanski kanton 7.000,00 KM, Hercegovacko-neretvanski kanton 3.500,00 KM, Tuzlanski
kanton 1.100,00 KM i Bosansko-podrinjski kanton 2.000,00 KM. Sto se ti¢e ostalih pet

kantona, Zenicko-dobojski, Srednjobosanski, Zapadno-hercegovacki, Posavski i Kanton
10, koji nisu dostavili podatke u razumnom roku, smatrat ¢ce se da su saglasni sa
fiskalnom procjenom uticaja propisa, shodno odredbi Clana 6. stav 3. Pravilnika o
proceduri za izradu izjave o fiskalnoj procjeni zakona, drugih propisa i akata planiranja
na budzet.

